भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 4093
(जिसका उत्तर 03 अप्रैल, 2018/13 चैत्र, 1940 (शक) को दिया जाना है)
आवास ऋण और वाहन ऋण पर ब्याज दर में बढ़ोतरी
4093.
डा॰ संजय सिंहः 
क्या वित्त मंत्री यह बताने की कृपा करेंगे किः
(क)
क्या यह सच है कि सरकार ने आवास ऋण तथा वाहन ऋण पर ब्याज दर में बढ़ोतरी कर दी है;

(ख)
क्या यह भी सच है कि कम ब्याज दर पर ऋण इस प्रतिबद्धता के साथ दिए गए थे कि उन पर लगने वाले ब्याज की दर अपरिवर्तनीय रहेगी;

(ग)
क्या यह भी सच है कि आधार प्वाइंटस में 10-20 प्वाइंट तक की वृद्धि से मार्जिनल कास्ट ऑफ फंड्स लैंडिंग रेट्स (एमसीएलआर) में 35-40 आधार प्वाइंटस की वृद्धि परिलक्षित होती है; और
(घ)
एमसीएलआर में संशोधन के फलस्वरूप वृद्धि किए जाने के क्या कारण हैं?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) और (ख): भारतीय रिजर्व बैंक (आरबीआई) ने अनुसूचित वाणिज्यिक बैंकों (एससीबी) द्वारा स्‍वीकृत अग्रिमों पर ब्‍याज दरों को नियंत्रण–मुक्‍त कर दिया है। मौजूदा ढांचे के अनुसार, 1 अप्रैल, 2016 से बैंकों को अग्रिमों पर वास्‍तविक ब्‍याज दरों की गणना निधियों की सीमांत लागत आधारित उधार दरों (एमसीएलआर), जो कि इस उद्देश्‍य हेतु आंतरिक बैंचमार्क होंगी, में कीमत-लागत अंतर संघटक को जोड़कर करनी होती है। तदनुसार, उधारकर्ता पर बैंकों द्वारा प्रभारित ब्‍याज की दर बैंक दर बैंक भिन्‍न होती है तथा निधियों की लागत, परिचालन लागतों, परिपक्‍वता प्रीमियम, कारोबार कार्यनीति प्रीमियम, ऋण जोखिम प्रीमियम इत्‍यादि जैसे विभिन्‍न कारकों पर निर्भर करती है। बैंकों को अग्रिमों की सभी श्रेणियों को निर्धारित अथवा परिवर्तनीय फ्लोटिंग ब्‍याज दरों पर प्रस्‍ताव करने की स्‍वतंत्रता है। बैंकों द्वारा विभि‍न्‍न परिपक्‍वता अवधियों के लिए एमसीएलआर की समीक्षा मासिक आधार पर की जाती है।  
(ग) और (घ): एमसीएलआर निधियों की सीमांत लागत, आरक्षित नकदी निधि अनुपात (सीआरआर) के कारण ऋणात्‍मक धारण-प्रतिफल, परिचालन लागत और परिपक्‍वता अवधि से बनती है। इन कारकों में से किसी में परिवर्तन के परिणामस्‍वरूप एमसीएलआर में बढ़ोत्‍तरी अथवा घटोत्‍तरी होगी। ऋणों पर ब्‍याज दर में एमसीएलआर के लिए प्रयोज्‍य ब्‍याज दर भी शामिल होती है। सामान्‍यतया यह मानते हुए कि कीमत-लागत अंतर को अपरिवर्तनीय रखते हुए ब्‍याज दर में वृद्धि एमसीएलआर में वृद्धि के आगे-पीछे होती है।  

*****
